
R H A G L E N

1   DATGANIAD O DDIDDORDEB  

Derbyn datganiad o ddiddordeb gan unrhyw Aelod neu Swyddog mewn perthynas 
ag unrhyw eitem o fusnes.

2   COFNODION  (Tudalennau 1 - 2)

Cyflwyno i’w cadarnhau, cofnodion drafft  y cyfarfod blaenorol o’r Pwyllgor 
Gwasanaethau Democrataidd a gynhaliwyd ar 14 Rhagfyr, 2016.

3   PANEL ANNIBYNNOL CYMRU AR GYDNABYDDIAETH ARIANNOL – 
ADRODDIAD BLYNYDDOL AR GYFER 2017/18  (Tudalennau 3 - 10)

Cyflwyno adroddiad gan y Pennaeth Gwasanaethau Democrataidd.

4   DARPARIAETH TGCH AR GYFER AELODAU  (Tudalennau 11 - 14)

Cyflwyno adroddiad gan y Pennaeth Gwasanaethau Democrataidd.

5   CYNLLUN CYNEFINO A DATBLYGU AR GYFER AELODAU ETHOLEDIG - 
EBRILL, 2017 - MAWRTH, 2018  (Tudalennau 15 - 20)

Cyflwyno adroddiad er gwybodaeth, sef y Cynllun Cynefino a Datblygu ar gyfer 
Aelodau Etholedig, fel y’i cyflwynwyd i’r cyfarfod o’r Cyngor Sir ar 28ain Chwefror, 
2017.

PWYLLGOR GWASANAETHAU DEMOCRATAIDD 
 

Cofnodion y cyfarfod a gynhaliwyd ar 14 Rhagfyr, 2016 
 
 

YN BRESENNOL:   
 

Y Cynghorydd Vaughan Hughes (Cadeirydd) 
Y Cynghorydd Victor Hughes (Is-gadeirydd) 
 
Y Cynghorwyr R Meirion Jones, R G Parry OBE FRAgS, 
 

WRTH LAW: Pennaeth y Gwasanaethau Democrataidd 
Swyddog Pwyllgor (SC) 
 

YMDDIHEURIADAU: 

 
Y Cynghorwyr Derlwyn R Hughes, Dylan Rees,  
Dafydd Rhys Thomas 
 

 

 
1 DATGANIADAU O DDIDDORDEB  

 
Ni dderbyniwyd yr un datganiad o ddiddordeb. 
 

2 COFNODION  
 
Cadarnhawyd cofnodion drafft y cyfarfod o’r Pwyllgor Gwasanaethau Democrataidd 
a gynhaliwyd ar 12 Mai, 2016 fel rhai cywir ac eithrio’r ffaith bod enw’r Cynghorydd 
Bob Parry yn ymddangos ddwywaith yn y cofnodion. 
 
Cadarnhawyd fel rhai cywir, gofnodion drafft y cyfarfod o’r Pwyllgor hwn a 
gynhaliwyd ar 24 Hydref, 2016. 
 

3 GWEDDARLLEDU  
 
Cyflwynwyd – adroddiad gan Bennaeth y Gwasanaethau Democrataidd mewn 
ymateb i gais y Pwyllgor am adroddiad ar yr opsiynau sydd ar gael mewn perthynas 
â gweddarlledu.  
 
Ers Mehefin 2014, mae’r Cyngor wedi bod yn arbrofi gyda gweddarlledu 
cyfarfodydd y Cyngor, y Pwyllgor Gwaith a’r Pwyllgor Cynllunio a Gorchmynion. 
Mae trefniadau cyfredol y Cyngor ar gyfer gweddarlledu cyfarfodydd yn unol â’r hyn 
sy’n cael ei wneud mewn nifer o Gynghorau yng Nghymru ac mae rhai awdurdodau 
wedi ymestyn gweddarlledu i gynnwys Pwyllgorau Sgriwtini. 
 
Mae’n debygol y bydd Llywodraeth Cymru yn cyfeirio at weddarlledu yn y Mesur 
Llywodraeth Leol nesaf ac unrhyw ofynion mandadol yn y dyfodol. Yn y Papur 
Gwyn, Ad-drefnu Llywodraeth Leol, Grym i Bobl Leol (Chwefror 2015), cyfeiriwyd at   
“y bwriad ar y pryd i’w gwneud yn orfodol bod holl gyfarfodydd y Cyngor llawn a’r 
Pwyllgor gwaith yn cael eu darlledu ar-lein, tra, ar yr un pryd, yn annog darlledu 
Pwyllgorau”. 
 

Tudalen 1

Eitem 2 ar y Rhaglen

Soniodd Pennaeth y Gwasanaethau Democrataidd ar y cynnydd a wnaed o ran 
arbrofi gyda gweddarlledu a nododd bod angen eglurder gan Lywodraeth Cymru 
ynghylch cyllido gweddarlledu yn y dyfodol ac argaeledd cyllid grant.  
 
Dywedodd Pennaeth y Gwasanaethau Democrataidd bod yr Uwch Dîm 
Arweinyddiaeth yn argymell y dylid parhau gyda’r trefniadau cyfredol ar gyfer 
gweddarlledu yn 2017/18.  
 
Trafododd yr Aelodau y posibilrwydd o ymestyn gweddarlledu i gynnwys y 
Pwyllgorau Sgriwtini ond argymhellodd y dylid parhau gyda’r cynllun peilot cyfredol 
am 2017/18. 
 
PENDERFYNWYD:- 
 

 Parhau gyda’r cynllun peilot i weddarlledu cyfarfodydd y Cyngor, y 

Pwyllgor Gwaith a’r Pwyllgor Cynllunio a Gorchmynion yn 2017/18. 

 Argymell i’r Pwyllgor Gwaith fod swm o £10,000 yn cael ei gynnwys yn y 

gyllideb ar gyfer 2017/18 i gwrdd â’r costau angenrheidiol. 

 Cyflwyno sylwadau i Lywodraeth Cymru mewn perthynas â sicrhau cyllid 

gan lywodraeth ganolog i gwrdd ag unrhyw gostau a gofynion statudol yn 

y dyfodol.  

 
 
 Daeth y cyfarfod i ben am 2.15 pm 

 
 Y CYNGHORYDD VAUGHAN HUGHES 
 CADEIRYDD 

CYNGOR SIR YNYS MÔN 

Cyfarfod: Pwyllgor Gwasanaethau Democrataidd 

Dyddiad: 29 Mawrth 2017 

 

Teitl yr adroddiad:  Panel Annibynnol Cymru ar Gydnabyddiaeth Ariannol – 

Adroddiad Blynyddol ar gyfer 2017/18 

 

Adroddiad gan: Pennaeth Gwasanaethau Democrataidd 

 

Pwrpas yr Adroddiad: Rhoi gwybod i’r Pwyllgor am benderfyniadau a wnaed 

gan Banel Annibynnol Cymru ar Gydnabyddiaeth 

Ariannol mewn perthynas ag uwch gyflogau a 

chyflogau dinesig. 

 

1.0  Cefndir 
 
1.1 Mae Panel Annibynnol Cymru ar Gydnabyddiaeth Ariannol (y Panel) yn annibynnol 

ar lywodraeth ganolog a lleol ac fe’i sefydlwyd yn y lle cyntaf i benderfynu ystod a 
lefelau lwfansau sy’n daladwy i gynghorwyr cynghorau sir a chynghorau bwrdeistref 
sirol ac i aelodau cyfetholedig â hawliau pleidleisio.  Bob blwyddyn, mae’n rhaid i’r 
Panel lunio Adroddiad Blynyddol sy’n nodi’r math a’r lefelau o daliadau y mae 
awdurdodau’n gallu neu’n gorfod eu gwneud i’w haelodau ac i aelodau 
cyfetholedig.  

 
1.2 Bydd angen cyflwyno adroddiad ar y taliadau i aelodau ac aelodau cyfetholedig ar 

gyfer 2017/18, yn unol â gofynion y Panel yn ei adroddiad blynyddol (Chwefror 
2017), i’r Cyngor llawn ar 23 Mai 2017.     

 
1.3 Bydd etholiadau prif gynghorau a chynghorau tref a chymuned yn cael eu cynnal ar 

4 Mai 2017. Mae Adran 26(3) o Ddeddf Llywodraeth Leol 1972 yn pennu mai ar y 
4ydd diwrnod yn dilyn etholiad bydd unigolion a oedd yn gynghorwyr cyn yr etholiad 
yn ymddeol a bydd aelodau sydd newydd eu hethol yn cymryd y swydd. Felly, y 
dyddiadau y dylid rhoi’r penderfyniadau sydd wedi’u cynnwys yn adroddiad 
Chwefror 2017 mewn grym yw:  

 
Deiliaid cyflogau sylfaenol ac uwch - 8 Mai 2017, (ar yr amod bod yr aelod wedi 

 llofnodi’r datganiad derbyn)  
 
Cadeirydd y Cyngor – mae cyflog dinesig yn daladwy pan fo'r cadeirydd yn parhau 
yn ei swydd hyd nes y bydd olynydd yn cael ei benodi yng Nghyfarfod Cyffredinol 
Blynyddol yr awdurdod, sy’n dilyn yr etholiad 

 

2.0 Taliadau i aelodau etholedig prif gynghorau 
 

Cyflog sylfaenol 
 
2.1 Mae’r Panel wedi penderfynu y bydd cynnydd o £100 yn lefel y cyflog sylfaenol i 

aelodau’r prif gynghorau (sy’n cyfateb i 0.75%).  Dyma’r cynnydd cyntaf mewn tair 
blynedd.  Bydd y cyflog sylfaenol yn 2017/18 ar gyfer aelodau etholedig  felly’n 

£13,400. 

Uwch gyflogau 

 
2.2 Mae gan y Cyngor ddisgresiwn ynghylch nifer yr uwch gyflogau y mae’n eu talu, 

hyd at yr uchafswm a bennwyd gan y Panel.  Mae’r nifer uchaf o uwch gyflogau y 
gellir eu talu yn Ynys Môn am 2017/18 yn parhau i fod yn 15 ac mae’r ffigwr hwn yn 
dal i gynnwys cyflogau dinesig.  Ar gyfer 2015/16 a 2016/17, penderfynodd y 
Cyngor ddyrannu uwch gyflogau i 14 o ddeilyddion swyddi, a hynny er mwyn lleihau 
costau democrataidd. 

 
2.3 Nid yw’r elfen cyfrifoldeb uwch gyflogau yn cael ei gynyddu, ond bydd deiliaid uwch 

gyflog yn derbyn y cynnydd yn y cyflog sylfaenol.   Bydd lefelau uwch gyflogau 
2017/18 ar gyfer Cyngor Sir Ynys Môn, felly, yn daladwy fel a ganlyn: 

 

 

Uwch Gyflogau (sy’n cynnwys y cyflog sylfaenol): 

 

Band 1 
 

Arweinydd 
Dirprwy Arweinydd 

£43,100 

£30,100 

 

Band 2 Aelodau o’r Pwyllgor Gwaith – Lefel 1 
Aelodau o’r Pwyllgor Gwaith – Lefel 2 

£26,100 

£23,500 

 

Band 3 Cadeiryddion Pwyllgorau (os y’u telir) 
Lefel 1 
Lefel 2 

 

£22,100 

£20,100 
 

Band 4 Arweinydd y grŵp gwrthbleidiol mwyaf* £22,100 
 

Band 5 Arweinydd grŵp gwrthbleidiol arall* £17,100 

 

 

* Rhaid i gyngor sicrhau bod uwch gyflog ar gael i arweinydd y grŵp 
gwrthbleidiol mwyaf.  Mae’r amod bod rhaid i arweinydd grŵp gwrthbleidiol neu 
unrhyw arweinydd grŵp arall gynrychioli o leiaf 10% o aelodaeth y cyngor cyn 
cymhwyso am uwch gyflog yn aros yr un fath.   

 

Band 2 – Aelodau o’r Pwyllgor Gwaith 

 
2.4 Mae’r disgresiwn i dalu dwy lefel o daliadau ar gyfer aelodau o’r Pwyllgor Gwaith yn 

parhau. Ym Môn, £26,100 yw lefel 1 a £23,500 yw lefel 2.  Mae Adroddiad 
Chwefror 2017 y Panel yn nodi: 

 
“…Nid rôl y Panel yw penderfynu ar strwythur cabinetau awdurdodau lleol, felly 
mae’r penderfyniadau yn parhau i roi hyblygrwydd i bob cyngor sy newydd ei ethol 
benderfynu ar ystod briodol o bortffolios i ddiwallu anghenion lleol, gan gydnabod 
bod amrywiaeth anochel yn y lefel o gyfrifoldeb ac yn y llwyth gwaith.” 

2.5 Ar gyfer 2016/17, bu i’r Cyngor gymeradwyo argymhelliad y Pwyllgor hwn y dylid 
talu cyflogau lefel 1 i Aelodau’r Pwyllgor Gwaith. 

 

Band 3 – Cadeiryddion Pwyllgorau 

 
2.6 Mae’r disgresiwn i dalu dwy lefel o daliadau i Gadeiryddion Pwyllgorau hefyd yn 

parhau. Y ddwy lefel o daliadau ar gyfer Cadeiryddion Pwyllgorau (os y’u telir) yw 
£22,100 ar lefel 1 a £20,100 ar lefel 2.   Mae Adroddiad Chwefror 2017 y Panel yn 
nodi: 

 
“Mae’r Panel yn dal i fod o’r farn nad yw poblogaeth yr awdurdod yn effeithio fel 
rheol ar y cyfrifoldeb a’r swyddogaeth sy’n gysylltiedig â chadeirio pwyllgor. Fodd 
bynnag, ceir cydnabyddiaeth bod cyfrifoldeb a llwyth gwaith penodol rhai 
cadeiryddion yn fwy nag eraill, ac mae hyn wedi bod yn bwnc trafod parhaus inni. 
Rydym ni o’r farn y dylid adlewyrchu hyn yn y fframwaith cydnabyddiaeth ariannol.” 

 
2.7 Ar gyfer 2016/17, bu i’r Cyngor gymeradwyo argymhelliad y Pwyllgor hwn y dylid 

talu cyflogau lefel 1 i Gadeiryddion Pwyllgorau, os y’u telir. 
 

Penaethiaid dinesig a dirprwy benaethiaid dinesig 
 
2.8 Mae’r Panel yn parhau o’r farn ei bod yn briodol i awdurdodau bennu lefelau 

talu sy’n adlewyrchu gweithgarwch a chyfrifoldeb yn hytrach na phoblogaeth.  Gall 
cyngor benderfynu peidio â rhoi cyflog dinesig i swyddi pennaeth dinesig a/neu 
ddirprwy bennaeth dinesig.   

 
2.9 Mae’r Panel wedi penderfynu bod cyflogau dinesig (lle y’u telir) ar y lefelau canlynol 

yn daladwy ac y byddant yn cael eu cymhwyso gan brif gynghorau yn ôl yr hyn sy’n 
briodol ym marn pob prif gyngor unigol, gan ystyried llwythi gwaith a chyfrifoldebau 
disgwyliedig: 

  

 

Cyflogau Dinesig (sy’n cynnwys y Cyflog Sylfaenol): 

 

 
 
Pennaeth Dinesig (Cadeirydd y Cyngor) 

 

1 - £24,100 

2 - £21,600 

3 - £19,100 

 

 
 
Dirprwy Bennaeth Dinesig (Dirprwy Gadeirydd y Cyngor) 

 

1 - £18,100 

2 - £16,100 

3 - £14,100 

 

 
2.10 Ar gyfer 2016/17, bu i’r Cyngor gymeradwyo argymhelliad y Pwyllgor hwn y dylid 

talu cyflogau lefel 3 i’r Pennaeth Dinesig a’r Dirprwy Bennaeth Dinesig. 

2.11 Fe ymgynghorwyd gyda’r Arweinyddion Grwpiau ar y mater o lefelau taliadau.  Y 
farn oedd y dylai lefelau’r taliadau barhau fel ag y maent, sef lefel 1 i aelodau’r 
Pwyllgor Gwaith a Chadeiryddion Pwyllgorau a lefel 3 i’r Pennaeth a’r Dirprwy 
Bennaeth Dinesig. 

   

3.0 Newidiadau eraill 
 

3.1 Ad-dalu Costau Gofal (y cyfeiriwyd ato’n flaenorol fel ‘lwfans gofal’) 

 
3.1.1 Mae’r ddarpariaeth i ad-dalu costau gofal wedi’i bwriadu i alluogi unrhyw un y 

byddai ei gyfrifoldebau fel gofalwr yn cyfyngu ar allu i gyfranogi fel aelod o 
awdurdod i gyflawni ei rôl, neu roi cymorth gofal i aelod er mwyn galluogi’r unigolyn 
hwnnw i gyflawni ei rôl.  Mae’r Panel yn nodi bod rhai aelodau’n amharod i hawlio’r 
lwfans gofal, a hynny oherwydd pryderon y gall hyn ddenu cyhoeddusrwydd 
anffafriol.   

 
3.1.2 Mae’r Panel yn cydnabod bod rhywfaint o sensitifrwydd yn gysylltiedig â chyhoeddi’r 

treuliau dilys yma, ac fe adlewyrchir hyn yn yr opsiynau a roddir o ran cyhoeddi: 
 

 Manylion y symiau a ad-dalwyd i aelodau a enwir; neu  

 

 Cyfanswm a ad-dalwyd gan yr awdurdod yn ystod y flwyddyn ond heb briodoli’r 
taliadau i unrhyw aelod a enwir.  

 
3.1.3 Mater i bob awdurdod yw penderfynu pa un o’r dewisiadau hyn ar gyfer cyhoeddi 

sy’n briodol yn ei dyb ef.   Mae hefyd yn gyfrifoldeb ar bob awdurdod i sefydlu ei 
safle ei hun ar sut i ymateb i unrhyw geisiadau Rhyddid Gwybodaeth y mae'n ei 
dderbyn o ran ad-dalu costau gofal. 

 
3.1.4 Mae’r Panel o’r farn y dylai Pwyllgorau Gwasanaethau Democrataidd gymryd 

camau i annog aelodau sy’n gymwys i hawlio’r ad-daliad hwn. 

 

3.2 Absenoldeb oherwydd salwch i ddeiliaid uwch gyflogau 

 
3.2.1 Mae achosion wedi cael eu dwyn i sylw’r Panel sy’n ymwneud â deiliaid uwch 

gyflogau ar salwch hirdymor a’r annhegwch canfyddedig o’i gymharu â’r trefniadau 
ar gyfer absenoldeb teuluol. O ganlyniad, mae cynghorau’n wynebu’r cyfyng-gyngor 
canlynol:  

 

 Gweithredu heb yr aelod unigol ond parhau i dalu’r uwch gyflog iddo.  

 Disodli’r aelod sydd felly’n colli’r uwch gyflog (ond yn cadw’r cyflog sylfaenol).  

 
3.2.2 Mae’r Panel wedi ystyried hyn ac mae’n diwygio’r Fframwaith i ddarparu trefniadau 

penodol ar gyfer salwch hirdymor fel y nodir isod:  
 

 Caiff salwch hirdymor ei ddiffinio fel absenoldebau ardystiedig y tu hwnt i 4 
wythnos.  

 Uchafswm hyd absenoldeb oherwydd salwch o fewn y cynigion hyn yw 26 
wythnos neu nes bod cyfnod yr unigolyn yn y swydd yn dod i ben, pa un bynnag 
sydd gyntaf (ond os bydd yn cael ei ailbenodi bydd unrhyw ran o’r 26 wythnos 
sy’n weddill yn cael ei chynnwys).  

 O fewn y terfynau hyn gall deiliad uwch gyflog sydd ar absenoldeb hirdymor 
oherwydd salwch barhau i gael cydnabyddiaeth ariannol am y swydd a ddelir os 
yw’r awdurdod yn penderfynu.  

 Mater i’r awdurdod yw penderfynu a yw’n mynd i benodi rhywun i ddirprwyo ar 
ran y sawl sy’n absennol ai peidio ond bydd yr aelod etholedig sy’n dirprwyo yn 
gymwys i gael yr uwch gyflog sy’n briodol i’r swydd.  
 

 Os yw talu cydnabyddiaeth ariannol i’r sawl sy’n dirprwyo’n golygu bod yr 
awdurdod yn mynd y tu hwnt i’r uchafswm uwch gyflogau sy’n berthnasol i’r 
awdurdod hwnnw, fel y nodir yn yr Adroddiad Blynyddol, bydd ychwanegiad at yr 
uchafswm yn cael ei ganiatáu tra pery’r trefniant dirprwyo. (Fodd bynnag, ni 
fyddai hyn yn berthnasol i gynghorau Ynys Môn na Merthyr Tudful pe bai’n 
golygu bod mwy na 50% o’r aelodaeth yn cael uwch gyflog. Ni fyddai’n 
berthnasol ychwaith mewn perthynas ag aelod o weithrediaeth cyngor pe bai’n 
golygu bod y cabinet yn mynd y tu hwnt i 10 swydd – yr uchafswm statudol).  

 Pan fo’r Cyngor yn cytuno i dalu i aelod etholedig sy’n dirprwyo, mae’n rhaid 
hysbysu’r Panel, a hynny o fewn 14 diwrnod i ddyddiad y penderfyniad, 
ynghylch y manylion gan gynnwys y swydd benodol a hyd disgwyliedig y 
trefniant dirprwyo. Mae’n rhaid diwygio Rhestr Cydnabyddiaeth Ariannol yr 
awdurdod yn unol â hynny.  
 

 Nid yw’n berthnasol i aelodau etholedig o brif gynghorau nad ydynt yn ddeiliaid 
uwch swyddi gan eu bod yn parhau i gael cyflog sylfaenol am o leiaf chwe mis ni 
waeth beth fo’u presenoldeb a mater i’r awdurdod yw unrhyw estyniad y tu hwnt 
i’r raddfa amser hon.  

 
 

4.0 Cyhoeddi Datganiad o Daliadau a wnaed i Aelodau 
 
4.1 Mae’r Panel yn mynnu bod pob awdurdod lleol yn cyhoeddi datganiad, erbyn 30 

Medi bob blwyddyn, o'r taliadau a wneir gan yr awdurdod i'w haelodau. 4.2  
 
4.2 Mewn llythyr dyddiedig 17 Chwefror 2017 (copi ynghlwm), mae Cadeirydd y Panel 

yn nodi bod y Panel wedi adolygu cydymffurfiaeth mewn perthynas â'r gofyniad 
statudol hwn ar gyfer blwyddyn ddinesig / ariannol 2015/16 ac wedi dod o hyd i 
ddiffyg cydymffurfio sylweddol.  O'r 28 Datganiad a gynhyrchwyd ar gyfer 2015/16, 
dim ond 7 gafodd eu hanfon at y Panel cyn 30 Medi 2016. Mae'r Panel wedi nodi 
bod yr Awdurdod hwn yn un o'r 7 a oedd yn cydymffurfio â'r gofyniad hwn ac a 
anfonodd y datganiad at y Panel yn unigyrchol yn ogystal â gwneud y wybodaeth ar 
gael i'r cyhoedd. 

5.0 Argymhellion 
 
5.1 Gofynnir i’r Pwyllgor Gwasanaethau Democrataidd ystyried y penderfyniadau o 

fewn adroddiad Panel Annibynnol Cymru ar Gydnabyddiaeth Ariannol ar gyfer  
2017/18 a gwneud argymhellion i’r Cyngor llawn, gan gyfeirio’n benodol at: 

 
 
5.1.1 dalu cyflogau Lefel 1 a Lefel 2 i Aelodau’r Pwyllgor Gwaith 

 
5.1.2 dalu cyflogau Lefel 1 a Lefel 2 i Gadeiryddion Pwyllgorau 

 
5.1.3 dalu un ai Lefel 1, 2 neu 3 i Benaethiaid Dinesig a Dirprwy Benaethiaid 

Dinesig 

 

 

 

 

 

Huw Jones 

Pennaeth Gwasanaethau Democrataidd 

16/03/17 
 

 

 
Papur cefndirol:- Adroddiad Blynyddol Panel Annibynnol Cymru ar Gydnabyddiaeth Ariannol (Chwefror 2017)  
http://gov.wales/docs/dsjlg/publications/localgov/170223-annual-report-cy.pdf 

J Huw Jones 

Pennaeth Gwasanaethau Democrataidd 

Cyngor Sir Ynys Mon 

jhuwjones@anglesey.gov.uk  

 

 

17 Chwefror 2017 

Annwyl Huw 

Cyhoeddi Datganiad o Daliadau a Wnaed i Aelodau  

Fel y byddwch yn ymwybodol Mae Panel Annibynnol Cymru ar Gydnabyddiaeth 

Ariannol yn mynnu bod pob awdurdod lleol yn cyhoeddi datganiad o'r taliadau a 

wneir gan yr awdurdod i'w aelodau erbyn 30ain Medi bob blwyddyn. Mae Atodiad 4 

Adroddiad Blynyddol y Panel yn manylu ar y cynnwys sy'n ofynnol yn y datganiad 

cyhoeddedig. 

Mae'r Panel wedi adolygu cydymffurfiaeth mewn perthynas â'r gofyniad statudol hwn 

ar gyfer blwyddyn ddinesig / ariannol 2015/16 ac wedi dod o hyd i ddiffyg 

cydymffurfio sylweddol. 

Mae'n rhaid i'r Datganiadau o Daliadau a Wnaed i Aelodau yn cael ei gyhoeddi 

mewn man hygyrch i'r cyhoedd, ddim hwyrach na 30 Medi yn dilyn y flwyddyn lle 

wnaed y taliadau . Rhaid iddo hefyd gael ei anfon at y Panel yn uniongyrchol erbyn 

30 Medi, naill ai'n electronig neu drwy'r post. O'r 28 Datganiad a gynhyrchwyd ar 

gyfer 2015/16, dim ond 7 gafodd eu hanfon at y Panel cyn 30ain Medi 2016. Mae'r 

Panel wedi nodi bod eich awdurdod yn un o'r 7 a oedd yn cydymffurfio â'r gofyniad 

hwn a anfonodd y datganiad at y Panel yn unigyrchol yn ogystal â gwneud y 

wybodaeth ar gael i'r cyhoedd. 

Mae'r Panel hefyd yn pryderu ynghylch y diffyg cysondeb yn y wybodaeth a 

gynhyrchir ar draws awdurdodau ac er budd tryloywder wedi penderfynu cynhyrchu 

pro forma ar gyfer y Datganiadau o Daliadau a Wnaed i Aelodau. Bydd pro forma 

drafft yn cael ei gyhoeddi gan ysgrifenyddiaeth y Panel yn fuan ar gyfer eich 

sylwadau. Pan gaiff ei gwblhau yr ydym yn disgwyl i bob awdurdod i'w ddefnyddio 

wrth lunio a chyhoeddi'r wybodaeth. 

Mae'r Panel hefyd yn ymwybodol bod nifer o gynghorwyr wedi arfer eu hawl i hepgor 

rhan neu'r cyfan o'u cyflog. Lle mae hyn yn wir, dylai swyddogion ddangos yn glir ar 

y datganiad pa ganran o'r cyflog wedi cael ei hildio a chan bwy. 

 

 

Yn gywir 

 
John Bader 

Cadeirydd 

CYNGOR SIR YNYS MÔN  

ENW’R PWYLLGOR: PWYLLGOR GWASANAETHAU DEMOCRATAIDD 
 

DYDDIAD Y 
CYFARFOD: 

29 Mawrth 2017 
 

TEITL: Darpariaeth TGCh ar gyfer Aelodau  

PWRPAS YR 
ADRODDIAD: 

Argymhellion ar gyfer y Cyngor Newydd  

AWDUR: PENNAETH GWASANAETHAU DEMOCRATAIDD 
 

 

1) Cefndir a Chyd-destun  

a) Mae cyfrifoldeb ar y Pwyllgor Gwasanaethau Democrataidd i sicrhau bod aelodau etholedig 

yn derbyn cymaint o gefnogaeth ag sydd angen er mwyn eu cynorthwyo i allu cyflawni eu 

dyletswyddau mewn modd effeithiol. Mae angen i’r Cyngor gytuno pa offer a roddir i 

Aelodau yn dilyn etholiadau mis Mai er mwyn eu cynorthwyo i gyflawni eu rolau.   

b) Ers 2013, mae Aelodau wedi croesawu’r defnydd o dechnoleg a symudiad tuag at ffordd di-

bapur o weithio. Rhoddwyd iPads i’r holl Aelodau yn 2013 ac mae rhai iPads wedi eu newid 

yn ystod y 12 mis diwethaf. Mae mwyafrif yr iPads bellach angen eu newid er mwyn sicrhau 

y defnyddir y dechnoleg ddiweddaraf. Mae gan y teclynnau hyn gerdyn sim ar gyfer gallu 

defnyddio Wi-Fi o bell.  

c) Ar hyn o bryd, mae’r Cyngor yn talu am gysylltiad band-eang yr Aelodau yn eu cartrefi. Nid 

yw hyn yn gyson ag Awdurdodau Lleol eraill. Mae costau rhent gyfwerth â £15k y flwyddyn 

neu £75k yn ystod tymor y Cyngor Newydd. Mae Arweinwyr Grŵp yn argymell y dylai’r 

trefniant hwn ddod i ben ac y dylai Aelodau ddefnyddio cysylltiad band-eang preifat eu 

hunain at ddibenion busnes y Cyngor yn y Cyngor Newydd.    

2) Teclynnau Newydd ac opsiynau  
 
     O ran gofynion TGCh ar gyfer Aelodau yn dilyn etholiadau’r Cyngor ym mis Mai, argymhellir 

y dylid darparu iPads Newydd (modelau 9.7 modfedd – yr un maint â’r rhai presennol) sy’n 
cynnwys cerdyn sim er mwyn cael mynediad Wi-Fi ond gyda swyddogaethau ychwanegol. 
Cefnogir hyn gan yr Arweinwyr Grwpiau.   

  
     Pa welliannau mae teclynnau Newydd yn eu cynnig i Aelodau? 
  

 Gallu i gael mynediad i’r ffeiliau corfforaethol a rennir er mwyn sicrhau y gellir storio 
dogfennau mewn modd diogel – gellir anfon dogfennau’n ganolog gan y Swyddog 
Cefnogi Aelodau yn hytrach na’u hanfon drwy e-bost neu eu hargraffu.  

 Gallu i gael mynediad i MonITor, mewnrwyd y Cyngor sy’n galluogi mynediad i bolisïau, 
gweithdrefnau ac adnoddau eraill y Cyngor. 

 Darpariaeth cyfres o adnoddau megis e-bost a chalendr corfforaethol, gallu i olygu  
 dogfennau. 

 Gwell diogelwch y ddyfais a’r data o ganlyniad i ddefnyddio system reoli teclynnau 
 Mobile Iron. 

 Bydd y teclynnau’n defnyddio darparwr gwasanaeth newydd y Cyngor sef EE gan fod 
 ganddynt lawer gwell cysylltedd o gymharu â’r darparwr diwethaf. 

 Mae’r teclynnau presennol wedi dod i ddiwedd eu hoes o ran cefnogaeth a gynigir gan 
 fod Apple wedi stopio darparu diweddariadau diogelwch felly bydd angen teclynnau 
 newydd er mwyn cynnal yr arbedion a wneir ar gostau argraffu a phostio papurau.  

 
3) Cost 

 
Bydd y teclynnau newydd a’r trwyddedau/rhenti perthnasol tua £44k dros 4 blynedd. Fodd 
bynnag, gellir gosod hyn yn erbyn yr arbedion blynyddol ar gostau band-eang (rhif C 
uchod).  
Mae rhoi iPads newydd i Aelodau sy’n cynnwys swyddogaethau ychwanegol yn cael ei 
gefnogi gan yr Arweinwyr Grŵp.Mae yna gyllideb blynyddol o 12k tuag at y costau. 
 

4) Hyfforddiant a Chefnogaeth  
 
Dyma’r flaenoriaeth yn dilyn yr etholiad a bydd staff TGCh yn darparu cymorth 1-1 ar gyfer 
aelodau er mwyn galluogi defnydd llawn o’r offer.  

   
5) Aelodau’n defnyddio teclynnau eu hunain er mwyn cael mynediad i’w negeseuon e-

bost Cyngor  
 

Mae rhai Aelodau eisoes yn defnyddio offer eu hunain gartref er mwyn cynorthwyo â 
busnes y Cyngor. Petai Aelodau yn dymuno parhau i ddefnyddio offer eu hunain ar gyfer 
busnes y Cyngor, bydd angen i’r offer fodloni meini prawf penodol:     
  

 Windows 8 neu fwy diweddar 

 Diweddariadau Windows wedi’u galluogi 

 Pecyn Gwrth-firws cydnabyddedig gyda diweddariadau 

 Cyswllt Band-eang cartref gydag o leiaf 1Mb/s 

 Mae darparu e-bost y Cyngor drwy Cwmwl Môn yn galluogi gwell diogelwch e-bost o 
gymharu â’r datrysiad ‘Web Mail’ hŷn y bydd yn rhaid dynnu’n ôl cyn hir. 

 
Ar yr amod y bodlonir yr uchod, bydd y Cyngor yn darparu tocyn diogelwch VASCO ar 
gyfer pob dyfais i aelodau - cost o tua £100 yn cynnwys  cynnal a chadw am 3 blynedd. 
 

  6) Argymhellion  

1)    I’r Cyngor ddod â’r trefniant o dalu am gyswllt band-eang Aelodau i ben yn dilyn 

etholiadau’r Cyngor ym mis Mai 2017 a bod Aelodau’n defnyddio cyswllt band-eang 

preifat eu hunain ar gyfer busnes y Cyngor.   

2)    Bod yr holl Aelodau yn derbyn iPads newydd ac y telir am hyn o gronfeydd y Cyngor          

(rhif 3 uchod). 

3)   Blaenoriaethu hyfforddiant a chefnogaeth ar gyfer Aelodau mewn perthynas â’r  

      defnydd o iPads yn dilyn etholiadau’r Cyngor.  

 

4) Cadarnhau bod angen bodloni meini prawf penodol os yw Aelodau’n dymuno defnyddio 
 teclynnau eu hunain (rhif 5 uchod). 
 
 

Huw Jones 

Pennaeth Gwasanaethau Democrataidd  
18/3/17 

Tudalen 13



This page is intentionally left blank



 

  
CYNGOR SIR YNYS MÔN  

  

PWYLLGOR: CYNGOR SIR 

  

DYDDIAD: 28 CHWEFROR, 2017 

  

TEITL YR ADRODDIAD:  CYNLLUN CYNEFINO A DATBLYGU AR 
GYFER AELODAU ETHOLEDIG   
EBRILL 2017 - MAWRTH 2018 

  

PWRPAS YR ADRODDIAD: GOFYN I’R CYNGOR GYMERADWYO 
CYNLLUN CYNEFINO A DATBLYGU AR 
GYFER AELODAU ETHOLEDIG 

  

ADRODDIAD GAN: PENNAETH GWASANAETHAU 
DEMOCRATAIDD  
  

SWYDDOG ARWEINIOL:  MIRIAM WILLIAMS, RHEOLWR DATBLYGU 
ADNODDAU DYNOL  

  

  
  
Ar y cyd ag Awdurdodau Lleol/ Aelodau Etholedig yng Nghymru, mae Cymdeithas 
Llywodraeth Leol Cymru wedi datblygu Rhaglen Gynefino ar gyfer Aelodau newydd, am 
y cyfnod ar ôl Mai 2017, ac mae'n cynnwys hyfforddiant gorfodol / arferion gorau.   Ar ôl 
derbyn sylwadau gan Dîm Rheoli / Swyddogion CSYM ac Arweinyddion Grwpiau, mae'r 
rhaglen hon wedi ei theilwra i sicrhau ei bod yn cynnwys anghenion lleol. 
  
Mae'r rhaglen yn fframwaith amlinellol ar gyfer darparu’r hyfforddiant. Penderfynwyd 
darparu’r hyfforddiant fesul tipyn a hynny er mwyn osgoi gorlwytho Aelodau Etholedig â 
nifer fawr o sesiynau hyfforddi a gorymrwymo eu hamser.  
  
Darperir yr hyfforddiant ar sawl ffurf gan gynnwys gweithdai; mentora; e-ddysgu; 
hyfforddiant un-i-un ac ati. Os oes modd, cynigir cyfleoedd hyfforddi sy’n gyfuniad o 
wahanol ddulliau dysgu er mwyn gwella'r broses. 
  
Cyn belled ag y bo modd, ceisir cymryd i ystyriaeth ymrwymiadau’r Aelodau Etholedig, 
gan gynnwys eu cyfrifoldebau gofalu personol / trefniadau cyflogaeth eraill. Felly cynigir 
cymysgedd o sesiynau yn ystod y dydd a chyda'r nos. Pryd bynnag y bo modd, bydd y 
sesiynau’n cael eu trefnu ar gyfer dyddiau Iau / Gwener, gan osgoi prynhawn dydd Iau 
cyntaf pob mis (pan gynhelir sesiynau briffio ar gyfer Aelodau).  
  
Bwriedir i’r rhaglen fod yn un sy’n "esblygu" ac sy’n cymryd i ystyriaeth bod 
blaenoriaethau yn gallu newid e.e. blaenoriaethau’r Awdurdod / Rhanddeilaid Allanol ac 

ati.  Bydd hefyd yn cymryd anghenion hyfforddiant personol yr Aelodau eu hunain i 
ystyriaeth. Ystyrir bod Adolygiadau Datblygiad Personol yr Aelodau yn elfen hanfodol o'r 
broses ddatblygu, gan sicrhau y nodir anghenion hyfforddiant ychwanegol a bod yr 
anghenion hynny’n cael sylw parhaus. 
 

Mae’n hanfodol ein bod yn deall anghenion Aelodau fel bod modd eu cefnogi'n well yn 
eu swyddogaethau trwy ddarparu hyfforddiant datblygu priodol.  Trwy fonitro, gwerthuso 
ac  adolygu’r ddarpariaeth yn rheolaidd gellir sicrhau ei bod yn "addas i'r diben" ac o'r 
ansawdd iawn . 
  
Bydd gan y Pwyllgor Gwasanaethau Democrataidd rôl allweddol wrth fonitro cynnydd ar 
sail reolaidd, gan gynnwys adolygu / diweddaru’r rhaglen yn seiliedig ar anghenion yr 
Aelodau a’r sefydliad. Yn ogystal, cyflwynir adroddiadau i'r Pwyllgor Safonau, fel y bo'n 
briodol. 
  
  
ARGYMHELLIAD: 

  
Mabwysiadu'r Cynllun Hyfforddiant Cynefino amgaeedig fel fframwaith ar gyfer datblygu 
Aelodau yn dilyn etholiadau’r Cyngor ym mis Mai 2017 a rhoi awdurdod i’r Pennaeth  
Gwasanaethau Democrataidd wneud unrhyw addasiadau pellach fel sy'n briodol.  
  
  
  
  
  
  
  
Miriam Williams 

Rheolwr Datblygu a Hyfforddiant Adnoddau Dynol 
20.2.17 

10/02/2017 

Rhaglen cyflwyno CSYM i gynghorwyr (ar sail model CLILC) dros flwyddyn gan ddangos cyfleoedd i gyfuno hyfforddiant gorfodol 
yn ôl argaeledd adnoddau.   
 
Bwriedir, lle bosib, cynnal y sesiynau hyfforddiant ar ddydd Iau/Gwener gan osgoi’r p’nawn Iau cynta pob mis oherwydd sesiynau 
briffio Aelodau. 
 
Gweithgaredd 
 

 
Cynulleidfa 

 
Dull 

 
Deunyddiau hyfforddi ar 
gael/angenrheidiol 

 
Pryd 

Ymgynefino (Swyddfeydd y 
Cyngor a threfniadau 
cefnogaeth Aelodau) 

Aelodau 
Etholedig 
Newydd 

JHJ Gwybodaeth, mapiau ac ati yn rhan o 
raglen pob awdurdod.  Dylai copïau caled 
o lawlyfr CLILC i gynghorwyr fod ar gael. 

Wythnos 1 
Cychwyn 
08/05/2017 

Cyflwyno’r cyngor, ei rôl a 
threfn ei lywodraethu a 
Rhaglen Waith Strategol 

Pob Aelod  
Etholedig 

Prif Weithredwr I’w llunio gan staff yn lleol. Wythnos 1 
Cychwyn 
08/05/2017 

Cyflwyno TGCh a’r offer yn 
cynnwys ymwybyddiaeth o  
Gyfryngau cymdeithasol 

Pob Aelod 
Etholedig  
(M) 

Swyddogion TGCh, 
sesiynau unigol. 

Sesiwn a chanllawiau i’w llunio gan staff 
yn lleol. 

Wythnos 1 
Cychwyn 
08/05/2017 

Cyflwyno’r amryw 
wasanaethau 

Pob Aelod 
Etholedig 

Pob uwch swyddog 
(2 sesiwn x1 awr) 

Dylai gwybodaeth sylfaenol fod yn y 
pecyn cyflwyno ac ati. 

Wythnos 2 
Cychwyn 
15/05/2017 

Côd Ymddwyn a Moeseg Pob Aelod 
Etholedig  
(M) 

Swyddog Monitro.  Fideo’r 
Ombwdsmon a ffyn data. 

Mae tri cyfreithiwr yn helpu CLILC i 
baratoi deunyddiau a diweddaru’r dysgu 
electronig. 

Wythnos 2 
Cychwyn 
15/05/2017 

Materion cyfansoddiadol megis 
cymryd rhan mewn 
cyfarfodydd 

Pob Aelod 
Etholedig  
(M) 

Swyddog Monitro Cwrs Mewnol Wythnos 2 
Cychwyn 
15/05/2017 

Materion ariannol megis pennu 
cyllidebau a rheoli’r trysorlys 

Pob Aelod 
Etholedig (M) 

Cyfarwyddwr Cyllid a 
dysgu electronig 

Mae deunyddiau ar gyfer y gweithdy ar 
gael ym mhob awdurdod.   Mae angen 
dysgu electronig. 

Wythnos 3 
Cychwyn 
22/05/2017 

Trefniadau newydd pwyllgorau 
cynllunio yn sgîl Deddf 
Cynllunio 

Pwyllgor 
cynllunio (M) 

Swyddog Cynllunio Mae CLILC yn comisiynu deunyddiau i’r 
wlad gyfan trwy gylch cynghori. 

Wythnos 4 
Cychwyn 
29/05/2017 

Gweithgaredd 
 

 
Cynulleidfa 

 
Dull 

 
Deunyddiau hyfforddi ar 
gael/angenrheidiol 

 
Pryd 

Materion cynllunio i 
gynghorwyr nad ydynt yn 
ymwneud â’r maes hwnnw – 
protocolau 
 

Pob Aelod 
Etholedig (M) 

Swyddogion 
Cynllunio/Aelod profiadol 

Deunyddiau i’w comisiynu gan gylch 
cynghori o dan nawdd Llywodraeth 
Cymru, gyda cymorth Swyddogion 
Cynllunio 

Wythnos 4 
Cychwyn 
29/05/2017 

Gofynion newydd o ran 
polisïau, gwasanaethau a’r 
gyfraith 

Pwyllgorau 
perthnasol 

Pennaethiaid 
Gwasanaethau 

Gan staff lleol yn ôl yr angen. 
Papurau hysbysu gan Lywodraeth 
Cymru? 

Sesiynau 
briffio yn 
cychwyn 
mis Mehefin 

Rôl Pwyllgorau Craffu Pob Aelod 
Etholedig (M) 

Pennaeth Gwasanaeth 
Democrataidd/Swyddogion 
Craffu 

Cwrs Mewnol.  Mae CLILC yn llunio’r 
dysgu electronig ar y cyd â rheolwyr 
materion craffu. 

Wythnos 5 
Cychwyn 
05/06/2017 

Cadeirio Craffu (rheolaeth 
pwyllgorau a cyfarfodydd) 

Cadeirydd 
pob pwyllgor 
craffu 

Hwyluswyr allanol Deunyddiau hwyluswyr allanol. Wythnos 5 
Cychwyn 
05/06/2017 
 

Archwilio Pwyllgor 
Achwilio (M) 

Swyddogion Cyllid Cwrs Mewnol Wythnos 5 
Cychwyn 
05/06/2017 

Diogelu Pob Aelod 
Etholedig (M) 

Gweithdy - Cyfarwyddwr 
Addysg a Cyfarwyddwr 
Statudol Gwasanaethau 
Cymdeithasol, yn ogystal â 
dysgu electronig. 

Dysgu electronig trwy wefan Academi 
Cymru ac mae deunyddiau ar gyfer y 
gweithdy ar gael ym mhob awdurdod.  
Llawlyfr SSIA i gynghorwyr. 

Wythnos 6 
Cychwyn 
12/06/2017 

Rhiantu Corfforaethol Pob Aelod 
Etholedig (M) 

Cyfarwyddwr Statudol 
Gwasanaethau 
Cymdeithasol. 

Mae deunyddiau ar gyfer y gweithdy ar 
gael ym mhob awdurdod.  Llawlyfr SSIA i 
gynghorwyr. 

Wythnos 6 
Cychwyn 
12/06/2017 

Deddf Tai Pob Aelod 
Etholedig  
(M) 

Cyfarwyddwr 
Gwasanaethau Tai. 

Mewnol Wythnos 9 
Cychwyn 
03/07/2017 

Gweithgaredd 
 

 
Cynulleidfa 

 
Dull 

 
Deunyddiau hyfforddi ar 
gael/angenrheidiol 

 
Pryd 

Deddf Gwasanaethau 
Cymdeithasol a Llesiant 
(Cymru) 

Pob Aelod 
Etholedig  
(M) 

Cyfarwyddwr Statudol 
Gwasanaethau 
Cymdeithasol. 

Mae modiwl dysgu electronig, 
gwybodaeth ar gael drwy gwefan Cyngor 
Gofal ac mae deunyddiau lleol ar gael 
bellach. 

Wythnos 9 
Cychwyn 
03/07/2017 
 
 

Penderfynu er lles 
cenedlaethau’r dyfodol (Deddf 
Llesiant Cenedlaethau’r 
Dyfodol) 
 

Pob Aelod 
Etholedig (M) 

Gweithdy – Uwch 
swyddogion ac aelodau 
profiadol.  Dysgu 
electronig. 

Mae dysgu electronig ar gael trwy wefan 
Academi Cymru. 

Wythnos 9 
Cychwyn 
03/07/2017 

Rheoli data a Deddf Mynnu 
Gwybodaeth 

Pob Aelod 
Etholedig (M) 

Gweithdy a dysgu 
electronig. 

Mae dau fodiwl ar gael trwy Academi 
Cymru – Diogelu Data a Rhyddid 
Gwybodaeth. 
Sesiynau mewnol hefyd ar gael 

Wythnos 
10 
Cychwyn 
10/07/2017 

Cyflwyniad i Cydraddoldeb Pob Aelod 
Etholedig  
(M) 

Gweithdy swyddogion 
cydraddoldeb a dysgu 
electronig. 

Mae dysgu electronig ar gael trwy wefan 
Academi Cymru ac mae deunyddiau ar 
gyfer y gweithdy ar gael ym mhob 
awdurdod. 

Wythnos 
11 
Cychwyn 
17/07/2017 

Arwain cymuned a thrin a 
thrafod achosion 

Pob Aelod 
Etholedig 

Pennaeth Gwasanaeth 
Democrataidd /aelod 
profiadol uchelradd/e-
ddysgu 

Mae modiwl am waith cynghorydd yn y 
ward ar y gweill – bydd ar gael trwy 
Academi Cymru. 

Medi 2017 
ymlaen 

Datblygu Pwyllgor Gwaith  
newydd 

Pwyllgor 
Gwaith 

Hwyluswyr allanol Deunyddiau hwyluswyr allanol. Medi 2017 
ymlaen 

Cynghorwyr Newydd, Heriau 
Newydd 
 

Pob Aelod 
Etholedig 

Pum gweithdy rhanbarthol 
gan CLILC – yn Llandudno 
 

Ymddygiad cynghorwyr llwyddiannus.  
Cynghorwyr digidol.  Rheoli’r arian.  
Cwrdd â’r aelodau (Llywodraeth Cymru, 
Swyddfa Archwilio Cymru, Cynulliad, 
CLILC) 
 

Tachwedd  
2017 

(M) = Mandadol       

Bydd hyfforddiant pellach ar wybodaeth a sgiliau’n cael ei benderfynu o CDP pan fydd anwytho wedi ei gwblhau                                 

LLC – Llywodraeth Cymru 
CLILC – Cymdeithas Llywordraeth Leol Cymru 
ACG – Academi Cymru Gyfan   
SSIA – Asiantaeth Gwella’r Gwasanaethau Cymdeithasol        
 

 
Gweithgaredd 
 

 
Cynulleidfa 

 
Dull 

 
Deunyddiau hyfforddi ar 
gael/angenrheidiol 

 
Pryd 

Adolygiadau Cynlluniau 
Datblygu (CDP) ac 
Adroddiadau Blynyddol 

Pob Aelod 
Etholedig 

Swyddogion CLILC/Uwch 
Swyddogion 

Cyfuniad o sesiynau hyfforddiant mewnol 
ac allanol 

Tachwedd 
2017 

Sgiliau Cadeirio (rheolaeth 
cyfarfodydd) 

Pob 
Cadeirydd 

Hwyluswyr allanol/e-
ddysgu 
 

Dysgu electronig trwy wefan Academi 
Cymru 

Yr ail chwe 
mis 

Gwaith Consortia Addysg Pob Aelod 
Etholedig (M) 

Staff Consortia Manylion i’w cadarnhau Yr ail chwe 
mis 

Penodiadau, apeliadau a 
medrau cyfweld 
 

Aelodau 
paneli penodi 
(M) 

Pennaeth Proffesiwn 
Adnoddau Dynol 

Cwrs Mewnol Cyn 
cymryd 
rhan 

Safonau Pwyllgor 
safonau (M) 

Swyddog Monitro Cwrs Mewnol Cyn y 
cyfarfod 
cyntaf 

Trwyddedu Pwyllgor 
trwyddedu 
(M) 

Swyddog Trwyddedu Cwrs Mewnol Cyn y 
cyfarfod 
cyntaf 

T
udalen 20


	Rhaglen
	2 Cofnodion
	3 Panel Annibynnol Cymru ar Gydnabyddiaeth Ariannol – Adroddiad Blynyddol ar gyfer 2017/18
	PGwasDem 29-03-17 - IRP
	Atodiad 1 IoA - Received - Welsh

	4 Darpariaeth TGCh ar gyfer Aelodau
	5 Cynllun Cynefino a Datblygu ar gyfer Aelodau Etholedig - Ebrill, 2017 - Mawrth, 2018
	Adroddiad - Cynllun Datblygu Aelodau
	Atodiad - Rhaglen Hyfforddiant Aelodau


